
         ҚАРАҒАНДЫ ФИЛИАЛЫ
         ҚАЗАҚСТАН ҰЛТТЫҚ БАНКІ
         БАСПАСӨЗ РЕЛИЗІ № 05
       2018 жылғы 06 наурыз
Төлем карточкаларын пайдалана отырып, қолма-қол жасалмайтын есеп айырысулардың дамуы туралы

2018 жылғы 1 ақпандағы жағдай бойынша төлем карточкаларын шығаруды іс жүзінде 26 екінші деңгейдегі банк және «Қазпочта» АҚ жүзеге асырады.

Аталған ұйымдар келесі халықаралық жүйелердің төлем карточкаларын шығарып, таратумен айналысады (олардың үлесі – 99,6%): VISA International, MasterCard Worldwide, American Express International және UnionPay International. Бұдан басқа келесі Қазақстан банктері жергілікті жүйелер төлем карточкаларын шығарады: Altyn Card –  «Қазақстан Халық Банкі» АҚ және Ситибанк Қазақстан жергілікті карточкасы  - «Ситибанк Қазақстан» АҚ.

2018 жылғы 1 ақпандағы жағдай бойынша банктердің айналымдағы карточкаларының саны 19,4 млн. жетіп, карточкаларды ұстаушылардың саны – 17,1 млн. адам болды (2017 жылғы осындай күнгі жағдаймен салыстырғанда –тиісінші 23,4% және 19,8% өсім байқалады). Кеңінен таралған карточкалар түрі дебеттік карточкалар болып табылады, олардың үлесі 81,5%, екінші орындағы кредиттік карточкалардың үлесі – 14,8%. Кредиттік лимиті бар дебеттік карточкалар мен алдын ала ақысы төленген карточкалардың үлесіне сәйкесінше 2,7% және 1,0% тиеді. 
2018 жылғы қаңтарында қазақстандық эмитенттердің төлем карточкаларын пайдалана отырып жасалған транзакциялардың көлемі 1 253,3 млрд. теңгеге жетіп (2017 жылғы қаңтар айымен салыстырғанда 47,9%-ға үлкейген), транзакциялар саны 47,8 млн. бірлікті құрады (2017 жылдың қаңтар айымен салыстырғанда 65,5%-ға ұлғайды). Оның ішінде қолма-қол жасалмайтын төлемдер саны мен сомасының өсімі сәйкесінше 131,2% (транзакциялардың саны 29,5 млн. бірлік) және 128,7% (транзакциялардың көлемі 354,5 млрд. теңге) құрап, ал қолма-қол ақшаны алу операциялары бойынша тиісінші 13,4%-ға (транзакциялардың саны 18,3 млн. болды) және 29,8%-ға (транзакциялардың көлемі 898,8 млрд. теңге) өсті.
Қолма-қол жасалмайтын төлемдердің негізгі үлесі POS-терминалдар (қолма-қол жасалмайтын төлемдердің жалпы саны, көлемінен сәйкесінше 54,0% және 44,6%) және интернет (тиісінше 43,0% және 49,1%) арқылы жасалды. Қолма-қол ақшаны беру операциялары негізінен банкоматтар арқылы жүзеге асырылған (қолма-қол ақшаны беру бойынша операциялардың жалпы саныменен көлемінен сәйкесінше 94,3% және 82,9%).

Қарағанды облысы бойынша 2018 жылғы 1 ақпанға жағдай төмендегідей:

- Айналымдағы карточкалар саны – 1217,5 мың бірлік.

- Карточка ұстаушыларының саны – 1087,9 мың адам. 
- Қолданылған карточкалардың саны – 653,8 мың бірлік.

- POS – терминалдар саны – 10 341 дана.

- Банкоматтар саны – 755 дана.

- Сауда кәсіпорындарының саны – 6327 бірлік.

- Банк киоскілерінің саны – 104 дана.

- Төлем терминалдарының саны – 1788 дана.
2018 жылдың қаңтар айында қолма-қол ақшасыз төлемдері 936,4 мың транзакция сомасы 12013,6 млн. теңге, қолма-қол ақшаларды беру операцияларының саны  1444,1 мың транзакция сомасы 69307,2 млн. теңге.

